
Na osnovu člana 23. Zakona o namještenicima u organima državne službe u Federaciji Bosne i Hercegovine ("Službene novine F BiH", broj: 49/05) i Pravilnika o unutrašnjoj organizaciji Ministarstva unutrašnjih poslova Zeničko-dobojskog kantona-prečišćeni tekst, broj: 08-01/1-02-1-5962/08 od 16.10.2008. godine, ministar Ministarstva unutrašnjih poslova Zeničko-dobojskog kantona objavljuje: 

JAVNI OGLAS

za popunjavanje radnih mjesta namještenika u Ministarstvu unutrašnjih poslova Zeničko-dobojskog kantona

Popuna se vrši na neodređeno vrijeme, uz obavezan probni rad, za sljedeća radna mjesta:

01. Viši referent za izdavanje saobraćajnih dozvola u Odsjeku za administraciju Usora, 

  Sektor za administraciju                                                                            - 1 (jedan) izvršilac;
02.  Pomoćni radnik za održavanje čistoće u Odsjeku za podršku Olovo, Sektor za podršku;

              -1 (jedan) izvršilac;

03. Pomoćni radnik za održavanje čistoće u Odsjeku za podršku Tešanj, Sektor za podršku;

              -1 (jedan) izvršilac;

OPIS POSLOVA RADNIH MJESTA:

Za poziciju 01.: ispituje podnesene zahtjeve za registraciju vozila i izdavanje saobraćajne dozvole; utvrđuje da li su ispunjeni uvjeti za izdavanje saobraćajne dozvole i da li su uz zahtjev priloženi potrebni dokazi; utvrđuje da li su ispunjeni i drugi specifični uvjeti; službenim obraćanjem drugim organima vrši provjere podataka o registrovanim vozilima koja mijenjaju registraciono područje; na dostavljene upite drugih organa priprema odgovore o podacima iz evidencija o registrovanim vozilima; vodi propisane evidencije iz ove oblasti; vrši ažuriranje elektronske baze podataka o registrovanim vozilima; o iznimnim i važnim zahtjevima upoznaje neposrednog rukovodioca koji odlučuje o daljnjem postupanju; obavlja i druge poslove iz djelokruga rada radnog mjesta koje mu odredi neposredni rukovodilac i pod nadzorom i uputstvima neposrednog rukovodioca; sve poslove i radne zadatke obavlja u skladu sa procedurama, uputstvima i zahtjevima standarda BAS EN ISO 9001:2000.
Za pozicije 02. i 03.: održava čistoću u objektima Ministarstva: pere, pegla i vrši zamjenu zavjesa, navlaka za fotelje, radnih odijela, mantila; vrši i druge poslove koje mu odredi neposredni rukovodilac; sve poslove i radne zadatke obavlja u skladu sa procedurama, uputstvima i zahtjevima standarda BAS EN ISO 9001:2000.
USLOVI ZA OBAVLJANJE POSLOVA:

Pored opštih uslova predviđenih u članu 24. Zakona o namještenicima u organima državne  službe u Federaciji Bosne i Hercegovine (državljanstvo Bosne i Hercegovine, punoljetstvo, zdravstvena sposobnost, odgovarajuća vrsta i stepen školske spreme, da u posljednje dvije godine od dana objavljivanja javnog oglasa nije otpušten/a iz organa državne službe kao rezultat disciplinske kazne na bilo kojem niovu vlasti u Federaciji, odnosno Bosni i Hercegovini, da nije obuhvaćen odredbom člana IX. 1. Ustava BiH)  kandidati trebaju ispunjavati i posebne uslove predviđene Pravilnikom o unutrašnjoj organizaciji Ministarstva unutrašnjih poslova Zeničko-dobojskog kantona, i to:

Za poziciju 01.: 
· SSS, Gimnazija, Upravna, Ekonomska ili Tehnička škola,

· najmanje 10 mjeseci radnog staža, 

· položen stručni ispit,
· poznavanje rada na računaru.

Za pozicije 02. i 03.:
· Osnovna škola.

Napomena: Izabrani kandidati za poziciju 01. pored naprijed navedenih uslova, moraju ispunjavati i uslov u pogledu nepostojanja sigurnosnih smetnji u smislu odredbi člana 30. i 31. stav 1. Zakona o zaštiti tajnih podataka ("Službeni glasnik BiH", broj: 54/05 i 12/09), te će biti predmet sigurnosne provjere u skladu sa postupkom za izdavanje sigurnosne dozvole za pristup tajnim podacima stepena "POVJERLJIVO". Sigurnosne provjere za izabrane kandidate za ove pozicije će se obaviti  prije donošenja rješenja o prijemu u radni odnos i izabrani kandidati za koje se utvrde sigurnosne smetnje neće biti primljeni u radni odnos. 
POTREBNI DOKUMENTI:

Uz prijavu na Javni oglas koja sadrži kraću biografiju, adresu i kontakt telefon, kandidati su obavezni priložiti orginal ili ovjerenu kopiju sljedećih dokumenata: 
1. diploma o školskoj spremi

2. uvjerenje o državljanstvu (ne starije od 3 mjeseca)

3. izvod iz matične knjige rođenih (ne stariji od 3 mjeseca)
4. uvjerenje o radnom stažu (za poziciju 01.)

5. dokaz o položenom stručnom upravnom ispitu (za poziciju 01.)
6. dokaz o poznavanju rada na računaru (za poziciju 01.)
7. uvjerenje da se protiv kandidata ne vodi krivični postupak (ne starije od 3 mjeseca)

8. ovjerena izjava da u posljednje dvije godine od dana objavljivanja javnog oglasa nije otpušten/a iz organa državne službe kao rezultat disciplinske kazne na bilo kojem niovu vlasti u Federaciji, odnosno Bosni i Hercegovini (ne starije od 3 mjeseca)

9. ovjerena izjava kandidata da nije obuhvaćen odredbom člana IX. 1. Ustava BiH (ne starija
       od 3 mjeseca).

Izabrani kandidati će biti dužni dostaviti ljekarsko uvjerenje o zdravstvenoj sposobnosti prije preuzimanja dužnosti.

Rok za podnošenje prijava kandidata na javni oglas je 15 (petnaest) dana od dana objavljivanja u dnevnim listovima "Dnevni Avaz", "Oslobođenje" i "San"
Sve prijave sa potrebnom dokumentacijom  treba dostaviti preporučeno putem pošte adresu:

Ministarstvo unutrašnjih poslova Zeničko-dobojskog kantona, Trg BiH 1. Zenica, ili neposredno predati u prijemnoj kancelariji (pisarnici) ovog Ministarstva
sa naznakom

"Javni oglas za popunjavanje radnih mjesta namještenika u Ministarstvu unutrašnjih poslova Zeničko-dobojskog kantona"–ne otvarati 

Neblagovremene i nepotpune prijave neće se uzeti u razmatranje.

Sa kandidatima čije prijave budu blagovremene i potpune, obaviti će se usmeni intervju.

                                                                                                M I N I S TA R

                                                                                                   Aziz Brotlija

